
12 փետրվարի 2014 թվականի №15Ա
քաղ. Երևան
«ՄԻՋԱԶԳԱՅԻՆ ԷՆԵՐԳԵՏԻԿ ԿՈՐՊՈՐԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 2014-2018 ԹՎԱԿԱՆՆԵՐԻ ՆԵՐԴՐՈՒՄԱՅԻՆ ԾՐԱԳՐԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ
Հիմք ընդունելով «Էներգետիկայի մասին» Հայաստանի Հանրապետության օրենքի 17-րդ հոդվածի 1-ին մասի ժդ) կետը և 28-րդ հոդվածի 1-ին կետի ը) ենթակետը` Հայաս-տանի Հանրապետության հանրային ծառայությունները կարգավորող հանձնաժողովը որոշում է.

1. Ընդունել ի գիտություն, որ «Միջազգային էներգետիկ կորպորացիա» փակ բաժնե-տիրական ընկերության 2014-2018 թվականների ներդրումային ծրագիրը կկազմի 21 503,0 մլն դրամ` առանց ավելացված արժեքի հարկի, որից 5 482,2 մլն դրամը նախատեսվում է ներդնել 2014 թվականին` հետևյալ հիմնական ուղղություններով.
1) «Սևան» հիդրոէլեկտրակայանի վերազինման աշխատանքների իրականացում. 2014-2018 թվականների ընթացքում`1 749,9 մլն դրամ, որից 2014 թվականին`1 713,9 մլն դրամ.

2) 
«Հրազդան» հիդրոէլեկտրակայանի վերազինման աշխատանքների իրականացում. 2014-2018 թվականների ընթացքում`778,6 մլն դրամ, որից 2014 թվականին` 514,8 մլն դրամ. 

3) 
«Արգել» հիդրոէլեկտրակայանի վերազինման աշխատանքների իրականացում. 2014-2018 թվականների ընթացքում`1 303,0 մլն դրամ, որից 2014 թվականին` 894,5 մլն դրամ.

4) 
«Արզնի» հիդրոէլեկտրակայանի վերազինման աշխատանքների իրականացում. 2014-2018 թվականների ընթացքում`658,5 մլն դրամ, որից 2014 թվականին`590,9 մլն դրամ.

5) «Քանաքեռ» հիդրոէլեկտրակայանի վերազինման աշխատանքների իրականացում. 2014-2018 թվականների ընթացքում`283,7 մլն դրամ, որից 2014 թվականին` 31,8 մլն դրամ.

6) «Երևան ՀԷԿ-1» հիդրոէլեկտրակայանի վերականգնման աշխատանքների իրականացում. 2014-2018 թվականների ընթացքում`16 309,3 մլն դրամ, որից 2014 թվականին` 1 512,1 մլն դրամ.

7) «Երևան ՀԷԿ-3» հիդրոէլեկտրակայանի վերազինման աշխատանքների իրականացում. 2015-2018 թվականների ընթացքում` 13,2 մլն դրամ.

8) 
այլ ուղղություններով իրականացվելիք ներդրումներ. 2014-2018 թվականների ընթացքում`406,8 մլն դրամ, որից 2014 թվականին` 224,1 մլն դրամ:
2. Համաձայնություն տալ «Միջազգային էներգետիկ կորպորացիա» փակ բաժնետի-րական ընկերության 2014-2018 թվականների ներդրումային ծրագրին` համաձայն №№1-8 հավելվածների:

1) «Միջազգային էներգետիկ կորպորացիա» փակ բաժնետիրական ընկերությանը` ընդունել ի գիտություն, որ`

2) 2011 թվականից իրականացված ներդրումների արդյունքում շահագործման հանձնված հիմնական միջոցների մաշվածությունը կհաշվարկվի գծային եղանակով և կկիրառվի տարեկան 4 տոկոս մաշվածության նորմա.

3) 2011 թվականից իրականացված ներդրումների արդյունքում շահագործման հանձնված հիմնական միջոցների մնացորդային արժեքի նկատմամբ յուրաքանչյուր տարի կկիրառվի 10 տոկոս շահույթի նորմա` մինչև հարկումը.

4) 2012 թվականից իրականացված ներդրումների արդյունքում շահագործման հանձնված հիմնական միջոցների արժեքը յուրաքանչյուր տարի «Միջազգային էներգետիկ կորպորացիա» փակ բաժնետիրական ընկերության համար էլեկտրական էներգիայի (հզորության) սակագների սահմանման ընթացքում կինդեքսավորվի` կախված ԱՄՆ դոլարի նկատմամբ Հայաստանի Հանրապետության դրամի միջին տարեկան փոխարժեքի փոփոխությունից.
5) 2011-2012 թվականների ներդրումային ծրագրի շրջանակում իրականացված ներդրումների արդյունքում շահագործման հանձնված հիմնական միջոցների արժեքը սակագնի հաշվարկման ժամանակ շահույթի և մաշվածության բազաներում կներառվի սկսած 2014 թվականից.

6) 2014 թվականի սակագնի հաշվարկման ժամանակ 2011 թվականի ներդրումային ծրագրի շրջանակում իրականացված ներդրումների արդյունքում շահագործման հանձնված հիմնական միջոցների արժեքը` մինչև շահույթի և մաշվածության բազաներում ներառելը, կինդեքսավորվի 2 տարվա համար, իսկ 2012 թվականինը` մեկ տարվա համար: Ինդեքսավորման տարեկան նորման կընդունվի հավասար 10 տոկոսի:

3. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի`

1) 2011 թվականի սեպտեմբերի 7-ի «Միջազգային Էներգետիկ կորպորացիա» փակ բաժնետիրական ընկերության 2011-2012 թվականների ներդրումային ծրագրին համաձայնություն տալու մասին» №413Ա որոշումը,

2) 2012 թվականի նոյեմբերի 7-ի «Հայաստանի Հանրապետության հանրային ծառա-յությունները կարգավորող հանձնաժողովի 2011 թվականի սեպտեմբերի 7-ի №413Ա որոշման մեջ փոփոխություններ կատարելու մասին» №431Ա որոշումը,

3) 2012 թվականի նոյեմբերի 21-ի «Միջազգային Էներգետիկ կորպորացիա» փակ բաժնետիրական ընկերության 2013-2017 թվականների ներդրումային ծրագրին համաձայնություն տալու մասին» №462Ա որոշումը:
4. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝

